
Ho vha hu tshilimo, duvha Ji tshi khou fhisesa, Khodani
o vha a tshi khou sokou ya phanda na murahu a sa
divhi zwine a nga ita.

Mme awe vho vha vho ya masimuni vho mu sia e ethe.

“Ndi nga ita mini?” Khodani a tshi khou humbula.

Nga u tavhanya Khodani a delwa nga muhumbulo.

“Mulambo! Ndi do bambela mulamboni, fhedzi ndi do
tuwa na nnyi ngauri mma vho ri ndi songo tuwa ndi
ndothe?” Khodani u khou humbula.

Nga tshenetsho tshifhinga Vho Sophie ndi u fhira vha
tshi khou ya mulamboni. Vho vha vha hwala manngi
muhulwane wo dalaho zwiambaro.



“Khezwo! Ndi do tevhela Vho Sophie mulamboni,”
Khodani a tshi amba e ethe.

A gidima murahu ha Vho Sophie. “Ndi khou humbela u
tuwa navho mulamboni?” Khodani a tshi humbela. Vho
Sophie vha nwethuwa vha tenda nga thoho.

Vhe ndilani, Nozipho a tevhela vho a tuwa navho.
Nozipho ha funi u bambela fhedzi u takalela u vhona
vhanwe vha tshi bambela.



“Namusi ndi do bambela vhukatikati, iyoo! A thi tsha
vha nwana nne, ndi do vha mangadza vhothe,” hu
amba Khodani.

A fhufhela madini nga u tavhanya ... a ya fhasi, a ya
ntha a dovha a ya fhasi.

Nozipho o vha o sedza e kule musi khonani yawe i tshi
khou bambela na vhanwe vhana.



Musi Noziphi o sedza, zwi vhonala uri vhana vhothe
vha khou diphina.

Vho vha vha tshi khou ita phosho musi vha tshi khou
bambela.

Vho vha vha tshi khou vhidzelelana vho takala
vhukuma.



Musi Nozipho a tshi sedza zwavhudi, o vhona zwithu
zwi songo doweleaho.

Khodani o vha a tshi khou bambela kule na vhanwe
vhana.

Nozipho a sendela tsini uri a vhone zwavhudi. O
tshuwa, a shavhela kha vhafumakadzi vhane vha khou
kuvha mulamboni.

“Thusani wee! Khodani u khou nwela khothe,” Nozipho
a tshi tavha mukosi.



Nga u bonya ha ito, Vho Sophie ndi u fhufhela madini.
Vha thoma u bambela.

Vha bambela fhasi ha madi, vha imisa thoho, vha
vhuya vha swika kha Khodani.

Vha fara Khodani nga tshanda vha bva nae madini.

Vha bva nae vho mu beba mutanani.



Vha pfuka vhukati ha tshigwada tsha vhana na
vhafumakadzi vhe vha vha vha tshi khou lilela Khodani.

Nozipho o vha e murahu ha Vho Sophie vhe vha vha
vho beba Khodani vha tshi khou ya kiliniki.



Musi vha tshi swika kiliniki vha tanganedzwa nga
muongi Noxolo we a gidimela u thusa Khodani.

Vhanwe vhaongi vho da nga u tavhanya uri vha thuse
muongi Noxolo.

“U do tshila, ri na mashudu ngauri ha ngo vha madini
lwa tshifhinga tshilapfu!” hu amba muongi.



Vho Sophie vha femuluwa vho vhofholowa.

Vhathu vhothe kiliniki vha vha livhuha nga tshivhindi
tshe vha tshi sumbedza.

“Ndi livhuha ndo kona u tshidza vhutshilo,” vha tshi
amba nga u ditukufhadza.

Mafhungo a swika musanda. Vhamusanda vha isa
mulaedza wa uri hu vhidzwe Vho Sophie.

Vhamusanda vha thetshelesa musi Vho Sophie vha tshi
talutshedza ndila ye vha vha ngayo mubambeli
makone.

“Musi ndi kha di vha musidzana, khonani yanga yo vha
i tshi dzula seli ha mulambo. Mulambo wo vha u
tshipida tsha vhutshilo hashu. Ro vha ri tshi tangana
hone u ka madi, u kuvha, na u bambela!” vha tshi khou
vhudza vhamusanda.

Vhamusanda vha ita ndivhadzo ya u livhuha Vho
Sophie nga nwambo wa tshivhindi tshavho.
Vhafumakadzi vha fhululedza, vhanna vha lidza
milodzi, vhana vha vhidzelela nga dakalo.

U bva nga Jenelo duvha, vhana vho vha vha tshi
tevhela Vho Sophie hothe hune vha ya hone.

Vho vha vha tshi pfala vha tshi khou imba vha tshi ri, “A
huna tshine tsha nga mmbaisa, vha hone Vho Sophie
vha re na tshivhindi!

